
1. Lazima   ( USHAIRI)
(Alama  20)
Soma shairi lifuatalo kisha ujibu maswali.
Moyoni sina furaha, ningaitaka sinayo

Si usiku si mtana, ni mamoja kwangu hayo

Mateso mnayoona, yuajuwa wangu moyo

Si mwiko na wayowayo, uliyonifikiria!

Nna jipu lintunza, linipalo tabu mno

Tangu liliponianza, kamwe sipati usono

Kwamba ni mara ya kwanza, kuugua ndwele hino

Latoma kama sindano, utunguwe nakwambiya

Si jana wala si juzi, liliponianza tangu

Ni mingi mno miezi, ninahofu hali yangu
Nna konda kama uzi, kwa kushitadi utungu

Kubwa tumaini langu, ni mwishowe nangojea

Hitaka keti siwezi, kwamba li makalioni

Kuwa huwa yangu kazi, kusimama ntendeni?

Na usiku usingizi, siupati aswilani

Kucha nakesha mwendani, kwa utungu kuzidiya

Kili kipele mwilini, ndiyo mwanzo wake kuwa

Sikujuwa aswilani, kuwa jipu chaja kuwa

Ningekijuwa zamani, ningekitangiya dawa

Ni kwamba sikutambuwa, ndipo hakiwatiliya

Siku ya kuiva kwake, hiyo ndiyo siku kweli

Huo ndiwo mwisho wake, na mwisho wa idhilali

Idhilali in’ondoke, mimi nayo tuwe mbali

Siku hiyo ni mawili, kuteka au kuliya

Taliminya litumbuke, lisinisumbuwe tena, 

Usaha wote utoke, utoke nikiuona

Midamu itiririke, kama ng’ombe alonona

Jipu hili mwana lana, Mn’gu mbwalipa hizaya
Baada ya yote haya, jeraha niliuguze
Kwa madawa kulitiya, kwamba yalipoze

Irudi yangu afia, na zaidi niongeze

Nirukeruke niteze, kwa furaha kuningiya.

a) Fafanua mambo yanayomkera nafsi neni katika shairi hili.

(alama 4)

b) Onyesha matumaini ya mshairi katika shairi. 



(alama 4)

c) Andika ubeti wa pili ukizingatia sarufi na msamiati wa kawaida. 
(alama 4)

d) Ukizingatia ubeti wa tano, taja una kueleza umuhimu mmoja wa kibali cha 
mshairi.







(alama 2)

e) Fafanua umbo la ubeti wa mwisho. 




(alama 4)
f) Eleza maana ya msamiati huu kama ulivyotumiwa na mshairi. 
(alama 2)

i) Wayowayo

ii) Idhilali

SEHEMU YA B: TAMTHILIA

T.Arege: Mstahiki Meya

Jibu swali la 2 au la 3

2. “ Tunatembea lakini hatuendi mbele. Kwenda tunaenda lakini kinyumenyume”

a) Eleza muktadha wa dondoo hili. 




(alama 4)

b) Tambulisha tamathali iliyotumiwa kwenye dondoo hili. 

(alama 2)

c) Huku ukirejelea tamthilia hii, onyesha ukweli wa kauli hii. 

(alama 14)
3.
Onyesha mchango wa wafuasi wa Meya katika kuuvunja mji wao. 

(alama 20)
SEHEMU YA C: RIWAYA

K.Walibora: Kidagaa Kimemwozea

Jibu swali la 4 au la 5

4.
“Wajua mtu anaweza kushinda mitihani ya chuo na kushindwa na mitihani ya maisha maana chuo hakina mitalaa ya kumzoeza mtu kuwa mtu”

a) Eleza muktadha wa dondoo hili. 




(alama 4)

b) Bainisha jinsi msemaji wa kauli hii alivyo na nafasi kubwa ya maendelezo ya 
riwaya 
hii.






 

(alama 4)

c) Tetea ukweli wa rai za msemaji kwa mujibu wa riwaya hii. 

(alama 12)

5.
Mwandishi wa riwaya hii anaangazia jinsi jamii yake inavyomuumbua mwanamke. Kwa kutoa mifano mwafaka, thibitisha ukweli wa kauli hii. 


(alama 20)
SEHEMU YA D: HADITHI FUPI

K.Walibora na S.A. Mohamed: Damu Nyeusi na Hadithi Nyingine

Jibu swali la 6 au la 7
6.    “Damu Nyeusi”

“ Alielewa fika kwamba wakati alipokuwa kwao Afrika Mashariki, wazo kama hilo 

   halikumfikia akilini…”

a) Eleza muktadha wa dondoo hili.





 (alama 4)

b) Jadili maudhui yanayodokezwa kwenye dondoo yanavyodhihirika kwenye hadithi hii. 










(alama 16)

7. 
Ukirejelea hadithi zifuatazo,onyesha jinsi waandishi mbalimbali katika diwani hii walivyowaumba vijana ili kufanikisha maudhui yao. 



(alama 20)
i) Gilasi ya Mwisho Makaburini

ii) Damu Nyeusi

iii) Kanda la Usufi 

iv) Shaka ya Mambo

SEHEMU YA E: FASIHI SIMULIZI

8. 
(a) Eleza maana ya maghani/magani. 





(alama 2)


(b) Fafanua sifa nne za maghani/magani. 




(alama 8)


(c) Eleza matatizo yanayomkabili mkusanyaji wa habari kuhusu fani za fasihi simulizi 
katika jamii. 







(alama 10)



MAAGIZO


Jibu m aswali MANNE pekee.


Swali la kwanza ni la LAZIMA


Maswali mengine MATATU yachaguliwe kutoka sehemu NNE zilizobaki- Tamthilia,  Riwaya, Hadithi fupi  na Fasihi Simulizi


Usijibu maswali MAWILI kutoka sehemu moja.


Mtihani huu una alama 80.














                   Karatasi hii ina Kurasa 4 zilizopigwa chapa.


Watahiniwa ni lazima wahakikishe kuwa kurasa zote za karatasi hii 


         zimepigwa  chapa sawasawa na kuwa maswali yote yamo.

